
LÖG 53 
21. apríl 

um viðauka við raforkulög, nr. 12 2. apríl 1946. 

HANDHAFAR VALDS FORSETA Ístanns 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar, 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

1. gr. 
Á árunum 1954— 1963 skal verja 250 milljón krónum að minnsta kosti til: 

1. að koma upp raforkuverum rafmagnsveitna ríkisins utan orkuveitusvæðis 
Sogs- og Laxárvirkjananna; 

2. að gera aðalorkuveitur og dreifiveitur rafmagnsveitna ríkisins og héraðsraf- 
magnsveitna ríkisins fyrir kaupstaði, kauptún og sveitir víðs vegar um landið; 

3. að veita bændum lán til að koma upp smárafstöðvum, vatnsafls- og mótor- 
stöðvum; 

4. til virkjunarrannsókna og undirbúnings rafveitna, og 
5. að lækka raforkuverð, þar sem það er hæst. 

2. gr. 
Raforkumálastjóri og raforkuráð gera á árinu 1954 áætlun, sem ráðherra stað- 

festir, um raforkuframkvæmdir á árunum 1954—1963, samkvæmt þessum lögum. 
Skal áætlunin við það miðuð, að varið verði til framkvæmdanna — auk framlags 
úr hlutaðeigandi héruðum — eftirtöldum upphæðum a. m. k.: 

Árin 1954—56 ......000........ 35 millj. kr. árlega. 
— 1957—59 20.00.0000... 25 — — — 
— 1960—61 ................ 20 — — — 
— 1962—63 .....000.0.0.0.... 15 — — — 

3. gr 
Til þeirra framkvæmda, er um ræðir í 1. og 2. gr., skal fjár aflað á þann hátt 

er hér segir: 

a. með fjárframlögum úr ríkissjóði til raforkusjóðs samkvæmt c-lið 33. gr. raf- 
orkulaganna, eigi undir 5 milljónum króna á ári hverju; 

b. með framlögum úr ríkissjóði til héraðsrafmagnsveitna ríkisins samkvæmt b-lið 
26. gr. raforkulaganna, eigi undir 6 milljónum króna ár hvert; 

c. með notkun vaxtatekna raforkusjóðs; 

d. með notkun afborgana af útlánum raforkusjóðs af eigin fé sjóðsins, og 
e. með lántökum handa raforkusjóði eða rafmagnsveitum ríkisins. 

4. gr. 
Lánveitingum raforkusjóðs til einkarafstöðva í sveitum skal hagað þannig, að 

tala þeirra býla, sem fá rafmagn frá einkarafstöðvum, verði, ef eftirspurn eftir lánum 

gefur tilefni til, hlutfallslega sem jöfnust tölu þeirra býla, sem fá rafmagn frá 
samveitum, sbr. 7. gr. Stjórn raforkumála ákveður hlutfallið með hliðsjón af athug- 
unum, sem gerðar eru um raforkuvinnslu fyrir sveitabýli.

5. gr. 
Heimilt er að verja al!t að 500 þús. kr. að fengnum tillögum raforkumálastjóra 

og raforkuráðs af ríkisframlagi samkv. b-lið 3. gr. til að lækka verð raforku til 

almenningsnota frá dísilstöðvum, þar sem það er hæst. Skulu þeir raforku- 
notendur sitja fyrir framlögum í þessu skyni, sem lengst þurfa að bíða eftir raf- 
orkuframkvæmdum samkvæmt þessum lögum. 

6. gr. 
Ráðherra skal, að fengnum tillögum raforkuráðs, fela raforkumálastjóra að 

annast leiðbeiningar um tilhögun og rekstur vatnsafls-, vindafls- og dísilrafstöðva 
fyrir sveitaheimili utan þess svæðis, sem héraðsrafimagnsveitum er ætlað að ná 
til í náinni framtíð. Leiðbeiningar um val á stöðvum skulu miða að því m. a. að 
tryggja útvegun varahluta og að viðgerðir verði auðveldar. 

7. gr. 
Stuðla skal að því, að öllum atriðum 1. gr. verði fullnægt samtímis, eftir því sem 

við verður komið og hagkvæmt getur talizt. 

S. gr. 
Nánari ákvæði um framkvæmd þessara laga setur ráðherra í reglugerð. 

9. gr. 
Lög þessi öðlast þegar gildi. 

Gjört í Reykjavík, 21. apríl 1954. 

Ólafur Thors. Jörundur Brynjólfsson. Árni Tryggvason. 

(L. S.) 

Steingrimur Steinþórsson. 

LÖG 
um orkuver Vestfjarða. 

HANDHAFAR VALDS FORSETA Ístanns 

samkvæmt 8. gr. stjórnarskrárinnar, 

forsætisráðherra, forseti sameinaðs Alþingis og forseti hæstaréttar. 

gjöra kunnugt: Alþingi hefur fallizt á lög þessi og vér staðfest þau með samþykki 
voru: 

1. gr. 
Ríkisstjórninni er heimilt að fela rafmagnsveitum ríkisins að virkja Dynjandisá 

eða Mjólká í Arnarfirði til raforkuvinnslu í allt að 7000 hestafla orkuveri og leggja 
þaðan aðalorkuveitu vestur á bóginn til Bíldudals, Tálknafjarðar og Patreksfjarðar og 
norður á bóginn til Þingeyrar, Flateyrar, Suðureyrar, Bolungavíkur, Súðavíkur og 
Hnífsdals og Ísafjarðar. 

2. gr. 
Ríkisstjórninni heimilast að taka lán fyrir hönd ríkissjóðs eða ábyrgjast lán, 

sem rafmagnsveitur ríkisins taka, allt að 60 milljónum króna, eða jafngildi þeirrar 
upphæðar í erlendri mynt, til greiðslu stofnkostnaðar þeirra mannvirkja, sem um


